
Ք. Երևան, 27 նոյեմբերի 2025 թվական
Հայաստանի Հանրապետության սննդամթերքի անվտանգության տեսչական մարմնի (այսուհետ՝ նաև ՍԱՏՄ) կառավարման խորհրդի (Խորհուրդ) հերթական նիստի
Մասնակցում էին՝
Գ․ Պապոյան –   Էկոնոմիկայի նախարար (Խորհրդի նախագահ)
Ժ. Խառատյան – ՀՀ վարչապետի աշխատակազմի տեսչական մարմինների   
                   աշխատանքների համակարգման գրասենյակի ղեկավարի տեղակալ 
                   (Խորհրդի անդամ)
Տ. Սարգսյան –  Էկոնոմիկայի նախարարի տեղակալ (Խորհրդի անդամ)
Կ. Չիլինգարյան – <<Սպառողների խորհրդատվության կենտրոն>> հասարակական 
                            կազմակերպության նախագահ (Խորհրդի անդամ)
Ա. Պետրոսյան - <<ՓՄՁ համագործակցության ասոցիացիա>> հասարակական 
                            կազմակերպության կառավարման խորհրդի անդամ (Խորհրդի 
                            անդամ)
Օ. Աբրահամյան – ՀՀ արդարադատության նախարարի տեղակալ (Խորհրդի անդամ)
Վ․ Բագիյան - ՀՀ ԳԱԱ <<Հայկենսատեխնոլոգիա>> ԳԱԿ-ի <<Մանրէների ավանդադրման կենտրոն>> հիմնարկի ղեկավար,կ․գ․թ․,դոցենտ (Խորհրդի անդամ)


Բացակայում էին՝ 
Լ. Նանուշյան –  Առողջապահության նախարարի առաջին տեղակալ (Խորհրդի 
                         անդամ)
Հ․ Զաքոյան – Ազգային ագրարային համալսարանի ռեկտոր(Խորհրդի անդամ)
Ա. Պողոսյան –  Ֆինանսների նախարարի տեղակալ (Խորհրդի անդամ)




Հրավիրված էին՝
Տ. Պետրոսյան - ՍԱՏՄ ղեկավար
Հ․ Սարգսյան    - ՍԱՏՄ ղեկավարի տեղակալ
Մ. Գրիգորյան – ՍԱՏՄ որակի ապահովման վարչության պետ
Մ. Հայրապետյան–ՍԱՏՄ իրավական աջակցության և փաստաթղթաշրջանառության վարչության պետի պարտականությունները կատարող
Հ․Արշակունի – ՍԱՏՄ ռիսկի գնահատման (կառավարման) և վերլուծությունների 
                           վարչության պետի պարտականությունները կատարող
Ա․Ստեփանյան  - Խորհրդի քարտուղար

 Ողջունելով ներկաներին՝ Խորհրդի նախագահ Գ․ Պապոյանը առաջարկեց հաստատել օրակարգը,  որում ընդգրկված էր 3 հարց։ 
Օրակարգը հաստատվեց միաձայն․
1․ Սննդամթերքի անվտանգության տեսչական մարմնի 2026 թվականի գործունեության տարեկան ծրագիրը հաստատելու մասին ՝
Հարցը ներկայացրեց ՍԱՏՄ ղեկավար Տ․Պետրոսյանը։
    Ա. Պետրոսյանը ներկայացրեց իր մտավախությունը, որ սննդի շղթայի օպերատորները արդյոք տեղյակ են Վտանգի աղբյուրի վերլուծության և կրիտիկական կետերի հսկման համակարգի (НАССР) ներդրման պահանջի մասին, քանի որ ստուգումների ստուգաթերթերում ներառված հարց է։ ՍԱՏՄ ղեկավար Տ․Պետրոսյանը ներկայացրեց, որ թե´ ՍԱՏՄ-ի, թե´ Էկոնոմիկայի նախարարության կողմից բազմիցս իրազեկվել են և կշարունակվեն բոլոր հնարավորինս հասանալի տարբերակներով իրազեկել։ Արտադրողների և հանրային սննդի ծառայություն մատուցող կազմակերպությունների կողմից նշված պահանջը պարտադիր է 2014 թվականից, ստուգաթերթերում ներառվել է ավելի ուշ։
Գ․Պապոյանը առաջարկեց նորից իրազեկել տնտեսավարողներին և վերահսկողություն իրականացնել՝ համաձայն գործող օրենսդրության։
Գ․ Պապոյանը առաջարկեց ավելի ուշադիր լինել կաթնամթերքի շուկայի նկատմամբ, մասնավորապես օգտագործվող փոխարինիչների և դրանց մակնշման նկատմամբ վերահսկողության մասով։
  Վ․ Բագիյանը առաջարկեց իրազեկել առանց կաթնային յուղի և կաթնային յուղի փոխարինիչ պարունակող կաթնամթերքի վերաբերյալ, քանի որ դասավորված են լինում իրար կողքի և ազգաբնակչությունը ավելի մատչելին է գնում՝ չտարբերելով։ Տ․Պետրոսյանը նշեց, որ հարցը ՍԱՏՄ-ի ուշադրության կենտրոնում է, վերահսկողություն է իրականացվում,  վերահսկողություն իրականացվում է կանաչ և նարնջագույն դարակաշարերի առկայությունը և համապատասխանությունը ՀՀ օրենսդրության պահանջներին պարզելու նպատակով, վերահսկողությունը կխստացվի հունվարից, սակայն սպառողը ևս պետք է պահանջատեր լինի։           
Սննդամթերքի անվտանգության տեսչական մարմնի 2026 թվականի գործունեության տարեկան ծրագիրը հաստատվեց միաձայն։
2․  Սննդամթերքի անվտանգության տեսչական մարմնի 2026 թվականի ստուգումների ծրագիրը հաստատելու մասին՝
  Հարցը ներկայացրեց ՍԱՏՄ ղեկավար Տ․Պետրոսյանը
Նշեց, որ ծրագիրը կազմվել և համապատասխանում է ՀՀ օրենսդրությանը,  նախատեսվում է իրականացնել 1188 ստուգում, 2025 թվականին պլանային ստուգումների շրջանակում ստուգված տնտեսավարողներից   38-ը կրկնվում են, նշեց նաև թե որ ոլորտից քանի տնտեսավարող է ընդգրկվել ծրագրում, քանի տոկոսն են բարձր, միջին, ցածր ռիսկային։
Ժ․Խառատյանը առաջարկեց, որ Գեղարքունիքի մարզում 2 տնեսավարողի մոտ  4-րդ եռամսյակում պլանավորված ստուգումները տեղափոխել այլ եռամսյակներ՝ ելնելով սեզոնայնությունից։
Սննդամթերքի անվտանգության տեսչական մարմնի 2026 թվականի ստուգումների  ծրագիրը հաստատվեց միաձայն։
3․ Սննդամթերքի անվտանգության տեսչական մարմնի որակի ապահովման վարչության 2026 թվականի տարեկան գործունեության ծրագիրը հաստատելու  մասին
Ներկայացրեց ՍԱՏՄ որակի ապահովման վարչության պետ Մ. Գրիգորյանը, հաստատվեց միաձայն։

